
Matiu 8




Burina rua gani ngaa'i 'e sui, te'e afolonga 'e lau na
fanua 'i Kena 'l 'ubulana gule'e lefu 'i Galili. Ma tete'e
ala Jisas 'e nana'i Ia'u mola 'l no'ona na alata no'ona.
Ma gila ka soea la'u mola mai la Jisas fe'enia nga
fufu'iwane aana fana nga afolonga no'ona.




Ma alata nga ta'a gila go'u, ma nga waeni aga ka suli,
tete'e ala Jisas ka fata 'ilo'oo fana, “Gila 'ame to'o no'o
na te'efuta waen.” Ma tete'e ala Jisas ka fata 'ilo'oo
fana nga ta'a ni taunga'inga lo'oo, “Moru agea mola
te'efuta 'ola na'a ngaia 'e iiria famooru.”




Ma la Jisas ka fata 'ilo'oo fana nga ta'a ni
taunga'inga no'ona, “Moru ufia ni kokole
'ola lo'o00 'ania nga ka'o.” Ma gila ka ufia
leleka maka fongu no'o.” Ma ngaia ka fata
'llo'oo faga, "Moru ngaria nga ka'o sisika,
ma moru ka kwatea fana nga
wane ba'ita na nga afolonga
lo'00.”




Ma gila ka kwatea fana, ma ngaia 'e go'u to'ona nga
ka'o lo'oori, ma nga ka'o laka'u 'e lamadu'aa no'o fana
waen. Ma ngaia 'ame
su'asuria nga waeni lo'oo
ngaia 'e eta mai fa'asia 'l
fai. Tafe'ua ma ni wane
ni taunga'inga lo'oo gila
ngaria mai nga ka'o
lo'oori na gila
su'asuria te'efou.




Sui ma wane ba'ita lo'oo ka soea mai nga alakwa fooru
lo'oori,ma ka fata 'ilo'oo fana, “Furifuri na falafala
adauru, ta'a gila kwatea nga
waeni nga 'e le'a'i na'o
fana ta'a, ma'i burina nga
ta'a gila go'u 'e sui, ngaia
bi'l kwatea nga waeni
nga 'e 'ame masi‘a.
Tafe'ua ma 'i'oo
gonia mola nga
waeni le'ale'a
lo'oo leleka
maka nigi
lo'oo no'o.”




Ngaia no'o nga 'ola ni 'alefosilai eteeta na la Jisas
ngaia 'e agea 'l Galili, 'i 'ubulana nga
fanua 't Kena. Lo'oo ngaia 'e
faate'enia nga tegelangaa
ba'ita aana, ma nga
fufu'iwane aana gila ka
tagoto'o no'o ana.




Ma te'e gani ngaa'i, la Jisas 'e leka mai
'1''ifi ala Pita. Alata la Jisas 'e ru'u 'i 'ifi,
ngaia 'e agasia fungona geni la Pita
ngaia 'e eeno mola fofona furi,
tofuna ngaia ‘e fii 'ania

'ago'agonga ba'ita.




Ma la Jisas 'e gema na nimana nga noni lo'oo. Ma te'e
alata no'ona la'u mola, nga 'ago'agonga laka'u ka sui
no'o fa'asia. Ngaia 'e gwari'a no'o, maka tata'e maka
launge'enia fangalaa no'o fala Jisas.




Ma fe'e laulafi no'ona, alata sina 'e suu, ma nga gani na
Jiu fana mamalongaa 'e sui no'o, nga ta'a gila ka ngaria
mai ta'a 'e fii ma ta'a

adalo 'e bo'ega te'ala

Jisas. Ma ta'a na fanua
no'ona gila ka saku
te'efou mai 'l maana
'ifi lo'oori.




Ma la Jisas ka gulaa no'o ta'a 'e aula na gila fii ‘ania
fifinga 'e aula kwaitatari. Ma ngaia ka belote'enia la'u
nga adalo 'e aula. Ma ngaia 'ame alamia nga adalo
lo'oori 'agila fata, suria gila su'a no'o ana ngaia

Wela ala God.




Ma ta'a te'efou gila ka 'aferu kau fana 'agila gema
to'ona la Jisas, tofuna nga tegelangaa 'e leka mai
fa'asia fana gulalana
ta'a te'efou.




Ma te'e alata lo'oori Ia'u mola, fai wane gila leka mai,
gila ka ngaria mai te'e wane na labena 'e mae.

Ma tofuna nga ogunga ba'ita lo'oori,
ngaia ka 'ato no'o faga fana ngarilana
kau te'ala Jisas. Sui ma, gila
ka fane 'i fofona 'ifi fe'enia
nga wane lo'oori.




Ma gila ka 'ulasia te'e me'e kwakwa
ba'ita 'l fofona 'ifi otofana lefu na'a la

Jisas ngaia 'e to'oru ai, ma
gila ka fa'asifoa nga wane

lo'oori 'l fofona futa'i
aana te'ala Jisas.




Ma alata la Jisas ngaia 'e aga su'ana fito'onga aaga,
ngaia ka fata 'ilo'oo fana nga

wane na labena 'e mae,
“Alakwa agu, nau ku
'olafanataa no'o na
rianga amu.”

“Nau ku Iiria famu,

''oo tata'e, ngaria

no'o futa'i amu,

moko leka no'o 'l

'Ifi amu.”




Ma la Jisas ka leka no'o 'ubulana nga baru fe'enia

fufu'iwane aana. Ma alata gila
'Idu lalau mola kau, nga koburu
'e nigi 'afe'aferu mai, ma nga
bio ka uubu mai, maka

mo'oi no'o mai fafia nga \—/\—/
baru no'ona.

Ma nga baru no'ona ka galangi kuruu no'o.
Tafe'ua mala Jisas ngaia 'e eeno
mola 'ubulana nga baru no'ona.

La Jisas 'e fata 'ilo'oo faga, “Ola 'e fe'ua na moru ma'u?
Nau ku agasia nga tagoto'onga amooru agu 'ame
ba'ita.” La Jisas 'e alafuu 'ilo'oo sui, ma ngaia 'e tata'e,
maka fata tegela'a fana iru ma nga bio,

fana 'agila nana'i aloalo. Ma nga *
alata no'ona mola, nga iru ma |

nga bio gila ka nana'l
aloalo no'o, maka folaa

no'o. Ma nga fufu'iwane

aana gila ka 'alefo “—
ba'ita, ma gila ka fata 'ilo'oo,

“Wane 'utaa lo'oo no'o fu'uwane?

Gwa'a nga iru ma nga bio ‘ ‘AVT

ma gila lo'o mola suria.”




God 'e faate'enia nga kwaimaanga
ba'ita aana fana nga ta'a te'efou fofona
fanua lo'o 'l wado, ngai lo'oo ngaia 'e
kwatea mai nga Wela mouta'i aana,
fana ni dai na'a gila tagoto'o
ana, 'ato 'agila mae, tafe'ua
ma tagila
momoori firi.




Rom 3:23
Ta'a lo'oo te'efou gila abulo 'ame le'a, ma te'efuta wane ka
'‘ame leka no'o suria falafala ne'e fa'aba'ita God.

Rom 6:23
Suria nga abulongaa 'ame le'a 'e kwatea maenga, tafe'ua
ma nga kwakwatenga lo'oo na God 'e kwate tago no'o ai
nga mooringa firi suria la Jisas Kraes nga Alafa adauru.

Hibrus 9:27
Aia, ma nga ta'a fofona fanua lo'oo 'l wado, tagila mae na
te'e alata momola, sui ma God te'e sufaga la'u 'i buri.




Efesas 2:8,9
God 'e fa'amoori 'adauru 'ania nga kwailaeta'afinga aana
suria nga tagoto'onga adauru. Ngaia 'ame fa'amoori

‘adauru mola tofuna taunga'inga adauru taladauru. Tafe'ua,

ma God 'e kwate tago mola na nga mooringa fooru lo'oo
fadauru. Ngaia na, 'e 'ato no'o fana te'efuta wane 'ani fata

naunau suria nga mooringa fooru aana, suria God 'ame

kwatea suria te'efuta taunga'inga na'a goru agea.

Rom 10:9,10
Lauta moru iiria la Jisas 'ania nga Alafa, ma moru ka
tagoto'o na'a la God 'e tata'ea fa'asia nga maenga, God
te'e fa'amoori 'amooru. Nga ta'a na'a gila tagoto'o ala Jisas
2 'ubulana mangoga, gila odo 'l maana God. Ma nga ta'a B
na'a gila foule'enia la Jisas ngaia Alafa,
God te'e fa'amooriga.




Jon 3:16,17

God 'e faate'enia nga kwaimaanga ba'ita aana fana nga

ta'a te'efou fofona fanua lo'o 'i wado, ngai lo'oo ngaia 'e

kwatea mai nga Wela mouta'i aana, fana ni dai na'a gila
tagoto'o ana, 'ato 'agila mae, tafe'ua ma tagila momoori firi.
God 'ame kwatea mai nga Wela aana 'ubulana fanua lo'o i

wado fana nga sufalana nga ta'a, ma ngaia 'e
kwatea mai fana fa'amoorilaga.

1 Jon 5:11-13

Ma alafuunga lo'oo na God 'e fata suria nga Wela aana 'e

'llo'oo: God 'e kwatea no'o nga mooringa firi fadauru, ma
nga mooringa lo'oo 'e 'ita mai fa'asia nga Wela aana. Ma ni

dai ne'e lado fe'enia nga Wela na God, ngaia 'e to'o na
mooringa firi. Ma ni dai ne'e 'ame lado fe'enia nga Wela na
God, ngaia 'ame to'o mola na nga mooringa firi. Nau ku
giria ni 'ola lo'oo famooru ta'a moru tagoto'o na nga Wela
na God, fana 'amoru su'asuria na'a mooru moru
to'o no'o na mooringa firi.

